
GOUVÈNÈ HOCHUL ANONSE KONSÈY SUNY AN METE FEN NAN PRATIK POU 
KENBE RELVE NÒT EIDYAN KI GEN BALANS KI PA PEYE YO  

  
Nan Ajanda Eta Leta 2022 a, Gouvènè a te anonse yon plan pou sispann kenbe 

relve nòt nan tout kolèj ak inivèsite yo  
  

Apre Direktiv Gouvènè a, SUNY mete fen nan pratik la imedyatman  
  

Bidjè Ane Fiskal 2023 a gen ladan lejislasyon pou mete fen nan pratik pinitif pou 
kolektsyon dèt nan tout enstitisyon edikasyon siperyè yo  

  

Gouvènè Kathy Hochul te anonse jodi a Konsèy Administrasyon State University of 
New York te mete fen nan pratik pou kenbe relve nòt etidyan ki gen balans ki pa peye 
yo, ki an vigè imedyatman. Sa a swiv plan Gouvènè Hochul la pou elimine pratik atravè 
Eta a nan kad Ajanda Eta Leta 2022 a - ki gen ladan mande kolèj ak inivèsite piblik yo 
sispann kenbe relve nòt imedyatman ak pwopoze lejislasyon pou tout enstitisyon 
edikasyon siperyè yo nan Eta a.  

  
"Edikasyon se kle pou debloke opòtinite epi pou ede Nouyòkè yo reyisi, nou bezwen 
elimine baryè pinitif ki genyen fas ak opòtinite tankou kenbe relve nòt", Gouvènè 
Hochul te deklare. "Sa a se yon kesyon bon sans. Nouyòkè yo p ap kapab monte 
echèl siksè ak soti nan dèt si defi finansye yo anpeche yo jwenn aksè ak opòtinite sa 
yo. Menmsi mwen fyè dèske etidyan SUNY yo p ap kenbe relve nòt yo an otaj ankò, 
tout etidyan yo merite menm pwoteksyon yo. Nou dwe pase lejislasyon pou mete fen 
nan pratik enjis sa a pou tout etidyan New York yo yon fwa pou tout."  
  
Chak ane, anviwon 50 pousan etidyan SUNY yo gradye nan kolèj san dèt. Sepandan, 
lòt etidyan yo gradye ak yon balans ki pa peye ki anviwon 3,500 dola, an mwayèn, e 
apati 2020 anviwon 19,000 etidyan toujou dwe kanpis SUNY yo. Ak mezi Komisyon 
Konsèy jodi a, kounye a etidyan sa yo ka resevwa relve nòt yo, sa ki pèmèt yo re-enskri 
nan yon kanpis, transfere kredi, konplete diplòm yo, epi jwenn travay ki ta ka ede yo 
peye balans yo ki pa ko peye. CUNY te anonse yon sispansyon tanporè sou pratik la 
nan mwa Out pase a.  
  
Kòm yon pati nan rezolisyon an, Konsèy Administrasyon an te otorize tou Rektè SUNY 
an, oswa yon reprezantan li, pou l revize tout pratik koleksyon dèt yo epi fè nenpòt 
chanjman politik ki apwopriye, ak lòt modifikasyon ki an akò ak mezi jodi a. SUNY suiv 

Lwa Finans Eta a, ansanm ak direksyon Divizyon Bidjè Eta a, Règleman ak politik 
SUNY yo, ak yon Memorandòm Konpreyansyon ant SUNY ak Pwokirè Jeneral New 
York la.  
  
Chanselye Pwovizwa SUNY an, Deborah F. Stanley, te deklare, "Etidyan yo vini nan 
SUNY pou yo jwenn yon edikasyon kolèj ki ekselan ak abòdab, souvan yo fè sakrifis 
pèsonèl sou wout la pou yo rive atenn karyè rèv yo. Pou w soti lwen epi bloke sèlman 
akoze ou frè ak amann ki pa ko peye, se tou senpleman enjis pou etidyan nou yo. Mèsi 
Gouvènè Hochul paske li te fè limyè sou sipèvizyon sa a ki te yon pratik komen nan tout 
edikasyon siperyè a, epi paske li te pote plis ekite pou etidyan ki defavorize 
ekonomikman nou yo, ki travay di pou jwenn diplòm yo."  
  
Prezantasyon State University of New York  
State University of New York se pi gwo sistèm konplè nan edikasyon siperyè nan 
Etazini epi plis pase 95 pousan nan tout Nouyòkè yo ap viv nan yon distans 48 km de 
nenpòt nan 64 fakilte oswa inivèsite SUNY yo. Nan tout sistèm lan, SUNY genyen kat 
sant sante akademik, senk lopital, kat fakilte medikal, de fakilte dantè, yon lekòl dwa, 
sèl inivèsite optometri Eta a, epi li jere yon Laboratwa Nasyonal Depatman Enèji Etazini 
(US Department of Energy National Laboratory) an. An total, SUNY sèvi anviwon 1.3 
milyon etidyan nan kou ak pwogram ki ofri kredi, edikasyon kontini ak pwogram 
sansibilizasyon kominotè yo. SUNY an siveye prèske yon ka nan rechèch akademik 
nan New York. Depans pou rechèch yo nan tout sistèm nan te prèske 1.1 milya dola 
nan ane fiskal 2021 an, ki gen ladan gwo kontribisyon nan men etidyan ak pwofesè yo. 
Genyen plis pase twa milyon ansyen etidyan SUNY nan monn lan epi youn sou chak 
twa Nouyòkè ki genyen yon diplòm inivèsitè se yon ansyen etidyan SUNY. Aprann plis 
enfòmasyon sou fason SUNY kreye opòtinite isit la.  

